
ᐊᑦᑕᓇᓐᖏᑦᑐᒥᒃ ᐊᓰᓐᓇᓖᑦᑕᐃᓕᓂᒃᑯᓪᓗ ᐃᖏᕐᕋᓂᖅ ᓄᓇᕗᑦᒥ 
ᓄᓇᕗᑦ ᒥᕐᖑᐃᓯᕐᕕᖏᑦ ᐊᑐᐃᓐᓇᖃᕐᖓᑕ ᐊᒃᓱᐊᓗᒃ ᑲᔾᔮᓇᕐᑐᓂᒃ ᐊᓂᖅᓴᐅᒥᓇᒻᒪᕆᒃᑐᓂᒃ ᐊᒻᒪ ᐆᒪᔪᖁᑎᑯᓗᖏᑦ ᐃᓱᒪᓇᓐᖏᒻᒪᕆᒃᑐᓪᓘᓐᓃᑦ, ᑭᓯᐊᓂᓕ 
ᐊᑦᑕᓇᕐᒥᒻᒪᑦ ᐅᖓᓯᒃᑐᒥ ᐃᓄᖃᓐᖏᑦᑐᒥ ᐃᖏᕐᕋᓂᐊᕐᓗᓂ. ᐃᒻᒥᓂᒃ ᒪᑭᑕᔪᓐᓇᑦᓯᐊᕆᐊᓕᒃ ᐃᒻᒥᓂᓪᓗ ᐊᑦᑕᓇᕐᑐᒦᑦᑕᐃᓕᒋᐊᖃᕐᑐᓂ. ᐊᕙᑎᐊ ᓂᕆᐅᓇᓐᖏᑦᑐᒥᒃ 
ᐊᓯᔾᔨᑳᓪᓚᒍᓐᓇᕐᒪᑦ ᓯᓚᖓ, ᐊᒃᓱᕈᕐᓇᕐᓯᓗᓂ ᐃᓅᓇᓱᐊᕐᓂᕐᒧᑦ ᖃᐅᔾᔨᑎᓐᓄᑦ ᐊᒻᒪ ᑐᐊᕕᕐᓇᕐᑐᒦᓕᑳᓪᓚᒍᓐᓇᕐᑐᑎᒃ. ᓱᓕᒃᑲᓐᓂᖅ ᐃᖅᑲᐅᒪᓂᐊᕐᐳᑎᑦ, ᓄᓇᕗᑦᒧᑦ 
ᓂᐅᕐᕈᓂᐊᕈᕕᑦ ᓇᕈᔭᕐᑐᕐᓗᑎᑦ ᓇᓄᓕᒻᒧᑦ ᑎᑭᓯᒪᒐᕕᑦ. ᓇᓄᑦ ᓴᓐᖏᔪᕐᔪᐊᕌᓘᒻᒪᑕ, ᓱᒃᑲᔪᐊᓘᓪᓗᑎᒃ ᐃᖃᓐᖏᑦᓯᐊᕐᑐᑎᒃ ᓯᑯᒥ, ᓄᓇᒥ ᐃᒪᕐᒥᓗ ᐳᐃᔾᔪᒃᑲᐅᒻᒪᑕ.  

ᑐᑭᓯᒋᐊᒃᑲᓐᓂᕈᒪᒍᕕᑦ ᐊᑦᑕᓇᓐᖏᑦᑐᒥᒃ ᐊᓰᓐᓇᓖᑦᑕᐃᓕᓂᒃᑯᓪᓗ ᐃᕐᕋᓂᕐᒥᑦ ᐊᒻᒪ ᑎᑭᕌᕐᑕᐅᑦᑕᐃᓕᓂᕐᒧᑦ ᓇᓄᕐᓄᑦ ᐊᑦᑕᓇᕐᑐᒦᑦᑕᐃᓕᓂᕐᒧᑦ ᓄᓇᕗᑦᒧᑦ 
ᓂᐅᕐᕈᓯᒪᓂᕐᓂ ᐅᕗᖓ ᖃᕆᓴᐅᔭᕐᒧᑦ ᖃᐅᔨᒋᐊᕈᓐᓇᕐᑐᑎᑦ www.nunavutparks.com.

ᑕᒪᓐᓇ ᓂᒋᐊᓂᑦᑐᖅ ᕿᑭᖅᑖᓗᑉ ᑭᓐᖓᕐᓂᑦ 
ᐳᕉᐱᓱ ᐸᐃᒥᑦ ᑕᐃᑯᖓ ᕿᑭᖅᑖᓗᑉ 
ᓄᓇᕕᐅᓪᓗ ᐃᑭᕋᓴᖓᓐᓂ ᑭᒻᒥᕈᑦ, ᑲᑕᓐᓇᓕᒃ 
ᐅᑭᐅᖅᑕᖅᑐᒥ ᒥᕐᖑᐃᓯᕐᕕᒃ ᐊᔅᓱᐊᓗᒃ ᓄᓇᕗᒻᒥ 
ᖃᐅᔨᒪᔭᐅᑦᑎᐊᖅᑐᖅ ᒥᕐᖑᐃᓯᕐᕕᒃ ᐅᐸᑦᑕᐅᒐᔪᑦᑐᓂ, 
ᐅᑭᐅᖅᑕᖅᑐᒨᖅᑐᓄᑦ ᖁᕕᐊᒋᔭᐅᑦᑎᐊᕋᔭᖅᑐᖅ 
ᐊᐅᔭᒃᑯᑦ ᐅᑭᐅᒃᑰᒐᓗᐊᒃᑯᓪᓗ. 

“ᑲᑕᓐᓇᓕᒃ” ᐃᓄᑦᑎᑐᑦ ᑐᑭᖃᖅᑐᖅ “ᑰᖑᓪᓗᓂ 
ᑲᓇᓐᓇᓕᒻᒥᑦ”, ᐊᒥᓱᓄᓪᓗ ᑲᑕᓐᓇᓕᓐᓄᑦ 
ᓇᖅᓴᓂᑦᑐᓂᒃ ᑰᔾᔪᐊᒧᑦ ᑲᓇᑕᒥ ᑰᑐᖃᕐᓂᑦ 
ᓇᓗᓇᐃᖅᑕᐅᓚᐅᖅᓯᒪᓪᓗᓂ 1992-ᒥ 
ᓄᓇᑦᑎᐊᕙᐅᓂᖓᓐᓄᑦ ᓄᓇᑐᖃᒥᓂᐅᓪᓗᑎᓪᓗ, 
ᒥᕐᖑᐃᖅᓯᕐᕕᐅᔪᓐᓇᑦᑎᐊᖅᑐᓂᓗ. ᐃᓄᐃᑦ 
ᑰᔾᔪᐊᖑᓂᕋᐃᔪᑦ, ᓄᓇᖃᒃᑰᖓᔪᑦ ᐊᑯᓂᐊᓗᓪᓗ 
ᑕᐃᒪᐃᓕᖓᓯᒪᓪᓗᑎᒃ 100-ᓚᐅᓗᐊᖅᑐᓂᒃ 
ᐅᑭᐅᓂᒃ, ᐃᑎᔾᔭᒋᐊᖅ ᐱᓱᕝᕕᐅᕙᑦᑐᒨᖓᓪᓗᓂ. 
ᐱᓱᕝᕕᐅᒋᐊᖅᑐᖅ ᐱᒋᐊᖅᑐᓂ ᑭᒻᒥᕈᒻᒥ, 
ᑲᓇᓐᓇᖓᓅᖓᓪᓗᓂ ᑰᑉ ᑕᐃᑯᖓ ᐱᖓᓐᓇᖓᓗᑦ 
ᑮᓇᐅᔭᓛᒧᑦ, ᑕᐅᓄᖓ ᑲᓇᓐᓇᖓᓄᑦ ᑰᑦᑐᓂ 
ᐃᒪᖓᓄᑦ ᐳᕉᐱᓱ ᐸᐃ ᐃᓱᓕᑦᑐᓂ ᐃᖃᓗᓐᓄᑦ. 

ᐅᓪᓗᒥ, ᐃᑎᔾᔭᒋᐊᒃ ᓯᐊᕐᕆᔮᖅᑐᓄᑦ ᐊᑐᖅᑕᐅᕙᑦᑐᑦ, 
ᓯᑭᑑᒃᑯᓪᓗ, ᕿᒧᔅᓯᒃᑯᑦ, ᐱᓱᑦᑐᓄᓪᓗ, ᐊᒻᒪᓗ 
ᐃᓄᐃᑦ ᑕᒪᐅᓈᖃᑦᑕᓲᖑᓪᓗᑎᒃ ᑭᒻᒥᕈᓯᐊᖅᑐᑎᒃ 
ᐃᖃᓗᓐᓄᓪᓗ ᐊᒻᒪᓗ ᑰᔾᔪᐊᖅᑰᖅᑐᑎᒃ 
ᐊᓯᕙᕐᕕᒋᖃᑦᑕᖅᑕᖏᓐᓄᑦ.

ᑰᔾᔪᐊᖅ ᐃᖏᕐᕋᓪᓗᓂ ᒥᕐᖑᐃᖅᓯᕐᕕᒃᑯᑦ, 
ᐊᓄᕆᐊᓗᒻᒧᑦ ᐊᖅᑯᑕᐅᕙᓐᖏᑦᑐᖅ ᑕᒫᓂᖃᐃ 
4-ᒥᑦ 5-ᒥᓪᓗ ᐅᖅᑰᓂᖅᓴᐅᖃᑦᑕᖅᑐᖅ ᓇᑭᑐᐃᓐᓇᖅ. 
ᐊᔾᔨᐅᖏᑦᑐᓂᒃ ᐱᕈᕐᕕᐅᕙᑦᑐᓂ ᐅᑭᐅᖅᑕᖅᑐᒥ 
ᐱᕈᖅᐸᑦᑐᓂᒃ, ᐊᓪᓛᒃ ᐳᖅᑐᔪᕈᓗᓐᓂᒃ ᐱᕈᖅᑐᖃᓲᖅ 
ᐱᕈᖅᓴᕋᐃᓐᓂᖅᓴᒻᒪᕆᐅᓪᓗᑎᒃ ᐊᐅᐴᑕᒥ 
ᐱᕈᖅᑐᓂᒃ. ᐱᕈᖅᑐᐃᑦ, ᒪᑯᐊᓗ ᕿᔪᑦᑖᓂᑦ, 
ᐊᔾᔨᒌᓐᖏᑦᑐᓂᒃ ᐱᕈᖅᑐᓂᒃ, ᔪᓚᐃ ᓄᓐᖑᐊᓂ 
ᐱᕈᖅᑎᐊᖅᓯᒪᓂᖅᓴᐅᔪᑦ, ᐸᐅᕐᖓᓪᓗ (ᐸᐅᕐᖓᕐᓂᑦ, 
ᑭᒍᑕᖏᕐᓇᐃᑦ, ᐊᓯᖏᓐᓂᓪᓗ ᐸᐅᕐᖓᕐᓂᑦ, 
ᐊᓯᖏᓐᓂᓪᓗ) ᐆᒻᒪᕈᖅᐸᓪᓕᐊᓲᑦ ᐋᒡᒌᔅᓯ ᕿᑎᕈᔪᐊᓂ, 
ᓰᑏᑉᐱᕆᐅᓕᖅᑎᓪᓗᒍ, ᐊᒥᐊᑦᑎᐊᕆᓪᓚᕆᓕᓲᑦ.

ᐊᒻᒪᓗ, ᑕᒪᒃᑯᐊ ᐱᕈᖅᑐᐃ ᑐᑦᑐᓄᑦ ᓂᕿᐅᕙᒃᑭᓪᓗᑎᒃ, 
ᐊᒻᒪᓗ ᐊᓯᖏᓐᓄᑦ ᓂᕐᔪᑎᓄᑦ ᑎᒻᒥᐊᓄᓪᓗ. 
ᑐᑦᑐᓯᔪᖃᕈᓐᓇᑦᑐᖅ ᖃᖓᑐᐃᓐᓇᖅᑎᐊᖅ. 

ᑲᑕᓐᓇᓕᒃ ᒥᕐᖑᐃᓯᕐᕕᖓ

ᓄᓇᕗᑦ ᒥᕐᖑᐃᓯᕐᕕᒃᑯᑦ ᓄᓇᑦᑎᐊᕙᐃᓪᓗ – ᐋᖅᑭᒃᓱᖅᑕᐅᓯᒪᔪᑦ ᖃᓄᐃᑉᐸᓪᓕᐊᓃᑦ ᑲᔪᓯᕙᓪᓕᐊᓂᖏᑦ ᔭᓄᐊᕆ, 2008

ᐸᓐᓂᑕᖃᕋᔪᓐᓂᖅᓴᐅᔪᖅ ᔫᓂᒥ, ᐊᕐᓇᓪᓗᓂᓪᓗ 
ᐃᕐᓂᐅᕐᕕᒻᒦᑉᐸᑦᑐᑎᒃ, ᑭᓯᐊᓂᓕ 
ᐊᕐᓇᓪᓗᐃᑦ ᓄᕐᕋᓖᑦ ᐅᑎᕋᔪᓲᑦ ᐋᒡᒌᔅᓯᐅᑉ 
ᓄᓐᖑᕈᔪᐊᓂ ᓇᖅᓴᒧᑦ. ᑎᕆᒐᓂᐊᑦ, 
ᐅᑲᓖᑦ ᐊᕕᓐᖓᐃᓪᓗ ᑕᑯᔭᐅᔪᓐᓇᕐᒥᔪᑦ 
ᖃᖓᑐᐃᓐᓇᖅᒪ, ᐊᒪᕈᖅᓯᔪᖃᓗᐅᓲᖑᒻᒥᔪᖅ. 
ᓇᓄᖅᓯᔪᖃᓗᐊᓲᖑᓐᖏᑦᑐᖅ, ᑭᓯᐊᓂᓕ 
ᓇᖅᓴᒦᑦᑐᓂ ᖃᐅᔨᒪᑦᑎᐊᕆᐊᖃᓲᖑᒻᒥᔪᑦ 
ᐊᑦᑕᓇᖅᑐᒦᖁᓇᒋᑦ. ᑕᒫᓂᖃᐃ ᐊᔾᔨᒌᓐᖏᑦᑐᓂᒃ 
35-ᓂᒃ 40-ᓄᑦ ᑎᒻᒥᐊᑦᑕᖃᓲᖅ ᐱᑭᐅᓕᓐᓂᒃ 
ᐃᖏᕐᕋᔪᓂᓪᓗᓐᓂᑦ ᑎᒻᒥᐊᓂᑦ. ᐊᕿᒡᒌᑦ, 
ᐅᑉᐱᔾᔪᐊᑦ ᑐᓗᒐᐃᓪᓗ ᐅᑭᐅᖑᒐᓗᐊᒃᑯᑦ 
ᑕᒫᓂᖏᓐᓇᓲᑦ, ᐊᓯᖏᓪᓕ ᐅᖅᑰᓂᖅᓴᒨᓲᑦ 
ᐅᑎᖅᑐᑎᑦ ᐅᐱᕐᖓᓵᒃᑯᑦ. ᓂᕐᓕᒃ ᐅᓗᐊᒍᓪᓕᒃ 
ᐊᒻᒪᓗ ᓂᓪᓕᕐᓇᐃᑦ ᐱᑭᐅᖃᓲᑦ ᒪᓴᕐᒥ 
ᑰᑉ ᓴᓂᐊᓂ, ᑲᖑᐃᑦ ᐊᖅᑯᓵᖃᑦᑕᖅᑐᑎᒃ 
ᐅᐱᕐᖓᓵᒃᑯᑦ ᐅᑭᐊᔅᓵᑯᓪᓗ. ᑭᒡᒐᕕᐊᕐᔪᐃᑦ 
ᑭᒡᒐᕖᓪᓗ ᓂᕿᔅᓴᖅᓯᐅᖃᑦᑕᖅᑐᑦ ᓇᖅᓴᒥ. 
ᐅᑉᐱᔾᔪᐊᑦ ᐊᕕᓐᖓᓯᐅᖃᑦᑕᖅᑐᑎᒃ 
ᐱᑕᓕᐊᓗᓪᓗᓂᓗ; ᐃᓛᓐᓂᒃᑯᑦ ᐱᑕᖃᕋᔪᑦᑐᖅ, 
ᐃᓛᓐᓂᑯᓪᓗ ᐱᑕᖃᑦᑎᐊᖃᑦᑕᕈᓐᓂᖅᑐᑎᑦ. 
ᐱᑭᐅᓕᑦᑕᖃᖅᑐᓂᓗ ᖃᐅᓪᓗᖅᑖᖃᖅᑐᑎᒃ, 
ᕿᓐᓂᖅᑖᕐᓂᓪᓗ, ᖃᐅᕈᓪᓕᒑᕐᓂᓪᓗ 
ᐊᒻᒪᓗ ᖃᓄᐃᕐᖔᕐᓂᓪᓗ ᐊᒻᒪᓗ 
ᖁᓪᓕᖁᓕᐊᕐᔪᖃᖅᐸᑦᑐᓂᑦ ᐊᒻᒪᓗ 
ᐊᔾᔨᒌᓐᖏᑦᑐᓂᒃ ᓯᔾᔭᕆᐊᓂᒃ. ᑲᔾᔨᖅᑑᕐᓂᑦ 
ᐱᑭᐅᖃᓲᐅᓪᓗᑎᒃ ᑕᓯᕋᓛᑦ ᖃᓂᒋᔭᖏᓐᓂ 
ᑰᓂᓪᓗ. ᖃᖅᓴᐅᖃᐅᖅᑐᑎᓪᓗ ᐱᑭᐅᓕᓐᓂᒃ 
ᑕᓯᐅᑉ ᖃᓂᒋᔭᖏᓐᓂ ᓯᔾᔭᒧᑦ 

ᖃᓂᓐᓂᖅᓴᐅᓪᓗᑎᒃ, ᑕᑯᔪᖃᕈᓐᓇᕐᒥᔪᑦ 
ᐃᒥᖅᑯᑕᐃᓪᓚᓂᑦ ᑰᓂᑦ ᓯᔾᔭᒥᓪᓗᓐᓂᑦ. 
ᐃᒪᕐᒥᐅᑕᕐᓂᑦ ᑎᒻᒥᐊᖅᑕᖃᐅᕆᓪᓗᑎᒃ ᐊᑉᐸᓂᑦ, 
ᐱᑦᓯᐅᓛᓂᓪᓗ ᓇᐅᔮᓂᓪᓗ.

ᐃᑦᑕᕐᓂᓴᒥᒃ ᓄᓇᒥᒃ ᐳᓛᕆᐊᕐᓂᖅ
ᐊᔾᔨᒌᓐᖏᑦᑐᓂᒃ ᓂᕐᔪᑎᑕᖃᐅᕐᓂᖓᓐᓄᑦ, 
ᐊᓯᕙᕐᕕᐅᒐᔪᑦᑐᖅ ᐃᓄᓐᓄᑦ. ᓇᓗᓇᓐᖏᒻᒥᔪᖅ 
ᐃᓄᒻᒪᕆᑦᑕᖃᕐᓂᕐᖓᑦ, ᑕᒫᓂᖃᐃ 4000-ᓂᒃ 
ᐅᑭᐅᓂᒃ ᐊᓂᒍᖅᓯᒪᓕᖅᑐᓂᒃ, ᓯᔾᔭᖏᓐᓂᑦᑐᓂᒃ 
ᑭᒻᒥᕈᒻᒥ. ᑕᒫᓂᖃᐃ 800 1000-ᒧᑦ 
ᐅᑭᐅᓄᑦ, ᐃᓄᒻᒪᕆᑦᑕᖃᖅᑐᒥᓂᖅ ᑐᓂᕐᓄᑦ 
ᕿᒫᑎᑕᐅᓐᓂᖅᑐᑎᒃ, ᐊᕐᕙᓂᐊᖅᑎᑕᖃᕐᓂᕐᒥᔪᖅ 
ᓄᓇᓕᕋᓛᓐᓂᒃ. ᓂᓪᓚᓱᓐᓂᖅᓴᐅᓕᕐᖓᑦ 
(ᐊᑯᓐᓂᖏᓐᓂ 1650 ᐊᒻᒪᓗ 1850) 
ᐊᕐᕕᖅᑕᖃᓗᐊᕈᓐᓂᖅᑐᓂ ᕿᑭᖅᑖᓗᒻᒥ, ᑐᓂᑦ 
ᐊᓯᖏᓐᓂ ᓂᕿᔅᓴᖅᓯᐅᖃᑦᑕᓕᖅᑐᒥᓂᑦ, 
ᒥᑭᓂᖅᓴᓂᒃ ᐃᒪᕐᒥᐅᑕᕐᓂᑦ, 
ᑐᑦᑐᓕᐊᖃᑦᑕᖅᑐᑎᓪᓗ ᖃᖓᑐᐃᓐᓇᒃᑯᑦ. 
ᐅᓪᓗᒥᑎᑐᑦ ᐃᓄᓪᓚᕆᐅᓕᖅᑐᑦ.

ᑲᑕᓐᓇᓕᒃ ᐅᑭᐅᖅᑕᖅᑐᒥ ᒥᕐᖑᐃᓯᕐᕕᒃ 
ᐱᐅᔪᐊᓗᒻᒥᔪᖅ, ᐊᔾᔨᒌᓐᖏᑦᑐᕈᓗᔮᓗᓐᓂᒃ 
ᐅᔭᕋᖃᐅᖅᑐᑎᒃ. ᓄᓇᖓ ᐊᓯᔾᔨᖅᓯᒪᓪᓗᓂ 
ᓂᓚᒻᒧᑦ, ᐅᔭᕋᕐᓂᐊᕐᕕᔅᓴᐅᓕᖅᑐᓂ, 
ᐊᖏᔪᐊᓗᐃᑦ ᓲᕐᓗ ᓴᓇᔭᐅᓯᒪᔪᑦ ᐊᐅᓱᐃᑦᑐᒧᑦ, 
ᐱᐅᑦᑎᐊᖅᑐᑎᒃ ᐊᑖᓂᑦᑐᒥᓂᑦ ᐊᐅᓱᐃᑦᑑᑉ. 
ᐊᔾᔨᒌᓐᖏᕈᓗᔭᖅᑐᓂᒃ ᐅᔭᕋᖃᐅᖅᑐᑎᑦ 
ᒪᑯᓂᖓ ᐊᔾᔨᒌᓐᖏᑦᑐᓂᑦ ᐅᔭᕋᕐᓂᑦ, ᓵᑦᑐᔮᓂᒃ 
ᐅᔭᕋᕐᓂᑦ, ᖃᐃᖅᑐᓂᑦ, ᕿᕐᓂᓂᖅᓴᓂᒃ 
ᐅᔭᕋᕐᓂᑦ ᐊᐅᐸᕈᔪᑦᑐᖃᖅᑑᔮᖅᑐᑎᒃ, 
ᑎᓯᑦᑎᔅᓯᒪᔪᑦ ᐅᔭᕋᐃᑦ, ᖃᑯᖅᑕᓂᓪᓗ ᐅᔭᕋᕐᓂᑦ 
ᓴᓇᓐᖑᐊᖅᑕᐅᕙᑦᑐᓂᒃ. ᒥᕐᖑᐃᓯᕐᕕᒻᒥ 
ᐊᔾᔨᐅᖏᑦᑐᒥᑦ ᐱᑕᖃᕐᒥᔪᖅ ᑐᖑᔪᕈᔪᑦᑐᓂᒃ 
ᐅᔭᕋᕐᓂᑦ, ᐃᓄᐃᑦ ᓄᓇᖁᑎᖓᓐᓂᑦᑐᓂᑦ, 
ᐱᔪᓐᓇᐅᑎᑖᕆᐊᖃᕋᔭᖅᑐᑎᑦ 
ᑕᑯᔭᖅᑐᕈᒪᓐᓂᕈᕕᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂ ᐱᓗᑎᑦ.

ᑲᑕᓐᓇᓕᒃ ᐅᑭᐅᖅᑕᖅᑐᒥ ᒥᕐᖑᐃᖅᓯᕐᕕᒃ, 
ᑲᓇᓐᓇᓕᖃᐅᖅᑐᑦ ᐊᒥᓱᑲᓪᓚᓐᓂᒃ 
ᑰᔾᔪᐊᒨᖅᐸᓪᓕᐊᔪᑦ, ᑯᔾᔪᐊᖅ ᐊᑦᑎᓂᖅᐹᖑᓪᓗᓂ 
ᑰᓐᓂᑦ, ᕿᒡᒎᓪᓗᓂ, ᑐᑦᑐᓄᓪᓗ ᐃᓂᖃᐅᖅᑐᑎᒃ, 
ᓄᓇᖓᓪᓗ ᐊᐅᓱᐃᑦᑐᒧᑦ ᐊᓯᔾᔨᖅᑕᐅᓯᒪᓪᓗᓂ, 

ᐱᕈᖅᑐᖃᐅᑦᑎᐊᖅᑐᓂ ᐊᓯᐊᓗᖏᓐᓂᓪᓗ. 
ᐊᑦᑎᓂᖅᓴᖓᓐᓂ ᑰᔾᔪᐊᕐᒥ, ᑰᖓ 
ᓯᕕᑐᓕᖅᐸᓪᓕᐊᓪᓗᓂ ᑕᓯᕐᒨᖓᓪᓗᓂ, 
ᐅᑎᕆᐊᕐᕕᐅᕙᑦᑐᓂᓪᓗ ᑰᕝᕕᖓ ᐃᒪᕐᒧᑦ. 
10-ᒦᑕᓂᒃ ᑕᑭᓂᖃᖅᑐᓂ ᑎᓂᑉᐸᑦᑐᖅ ᑕᐃᑯᖓ 
ᐸᓚᓴᑦ ᑲᖏᖅᓱᖓᓄᑦ ᐅᓕᓐᓂᖓᓅᖓᒻᒪᑦ, 
ᑕᕆᐅᕐᓗ ᑰᔾᔪᐊᒨᖅᐸᑦᑐᓂ (ᑕᐃᔭᐅᕙᒻᒥᔪᖅ 
ᑕᓯᐊᔭᕐᔪᐊᒥᑦ). 

ᑰᔾᔪᐊᖅ ᑰᓗᐊᕌᓗᓐᖏᑦᑐᖅ, ᑲᓅᕐᕕᐅᔪ8ᓴᖅᑐᓂ, 
ᖃᔭᖅᑐᕐᕕᐅᔪᓐᓇᖅᑐᓂᓗ ᐳᓪᓚᑦᑕᔫᒧᓪᓗᓐᓂᑦ 
ᐊᑐᖅᑕᐅᔪᓐᓇᕐᒥᔪᖅ. ᓇᐅᒃᑯᑐᐃᓐᓇᑦᑎᐊᖅ 
ᐱᓱᑦᑐᖃᕈᓐᓇᖅᑐᓂ ᓂᕐᔪᑎᖃᐅᑦᑎᐊᖅᑐᓂ 
ᑕᑯᕋᓐᓈᕈᓐᓇᕆᓪᓗᑎᒃ ᐅᓪᓗᓄᑦ ᑕᓪᓕᒪᓄᑦ 
7-ᓄᓪᓗᓐᓂᑦ ᑕᐃᑲᓂᑦᑐᖃᕈᓐᓇᖅᑐᓂ. 
ᐊᑦᑎᓂᖅᓴᖅ ᑰᖓ ᒪᓂᖅᑲᐸᓗᓪᓗᓂ 
ᑰᓗᐊᕋᓂᓗ, ᑭᒻᒥᕈᒻᒧᑦ ᖃᖓᑕᓲᕈᓐᓇᖅᑐᑎᑦ 
ᑲᓅᓂᑦ ᓱᓇᒃᑯᑖᓂᓪᓗ ᐊᑐᖅᑐᐊᕈ8ᓇᖅᑐᑎᑦ 
ᑰᒃᑰᓐᓂᐊᕐᓗᑎᒃ ᑕᑉᐸᐅᖓ. ᐊᐅᓪᓚᕈᔾᔨᔩᑦ 
ᐊᐅᓪᓚᕈᔾᔨᔩᑦ ᐋᑦᑎᔪᓐᓇᖅᑐᑦ ᑰᔾᔪᐊᕐᒧ 
ᐅᕝᕙᓗᓐᓂᑦ ᐸᐅᑲᓐ ᐸᓚᒻᒧᑦ ᐊᐃᔭᐅᓗᑎᒃ 
ᑕᓯᖓᓐᓂ 3-ᑭᓚᒦᑕᒥᑦ ᐅᖓᓯᓐᓂᓕᒃ 
ᑭᒻᒥᕈᒻᒥᑦ. ᑰᓐᓂᖓ ᓈᒻᒪᑦᑐᖅ 
ᐃᐳᓪᓗᑎᒃ ᐃᖏᕐᕋᕕᐅᔪᓐᓇᖅᑐᖅ 
ᔪᓚᐃ ᐱᒋᐊᓐᖓᕐᓂᖓᓐᓂ ᓄᓐᖑᐊᓄ 
ᐋᒡᒌᔅᓯᐅᑉ. ᑰᔾᔪᐊᑉ ᒥᔅᓵᓅᖓᔪᖅ 
ᐊᑐᐊᒐᖅ ᓇᓗᓇᐃᔭᐃᓯᒪᔪᖅ ᑰᓐᓂᖓᓐᓂ, 
ᓄᖅᑲᖓᕕᐅᑲᐃᓐᓇᕈᓐᓇᖅᑐᓂᒃ, ᑐᐱᕐᕕᓐᓂᒃ, 
ᐊᒻᒪᓗ ᒥᕐᖑᐃᓯᕐᕕᐅᑉ ᐊᖅᑯᑎᖏᓐᓂ, 
ᖃᓄᕐᓗ ᐋᑕᐅᒐᔭᕐᒪᖔᑕ ᐊᐃᔭᐅᒐᔭᕐᒪᖔᑕ 
ᒥᕐᖑᐃᖅᓯᕐᕕᒻᒥ.

ᐱᓱᑦᑏᑦ, ᑲᓅᖅᑐᓪᓗ ᐳᓪᓚᑦᑕᔫᒃᑯᓪᓗᓐᓂᑦ 
ᐅᒥᐊᖅᑐᕈᒪᔪᑦ ᐊᑭᓕᖅᑕᐅᓯᒪᔪᒃᑰᕋᔭᖅᑐᑦ 
ᒥᓪᓗᑎᒃ ᑮᓇᐅᔭᓛᒧᑦ ᑲᖏᖅᓱᕐᔪᐊᒧᓪᓗᓐᓂᑦ, 
ᐃᐳᓪᓗᑎᒃ ᑰᒃᑯᑦ ᐱᓱᓪᓗᑎᓪᓗᓐᓂᑦ ᑭᒻᒥᕈᒻᒧᑦ. 
ᐊᐅᓪᓚᕈᔾᔨᔩᑦ ᐃᖃᓗᓐᓂ ᐱᓱᓐᓂᐊᖅᑐᓂᒃ 
ᐅᒥᐊᒃᑯᑦ ᐳᕉᐱᓱ ᐸᐃᒨᕈᔾᔨᒍᓐᓇᖅᑐᑦ, 
ᐱᓱᒋᐊᓯᓗᑎᒃ ᐃᒪᖓᒍᑦ ᐃᑎᔾᔭᒋᐊᒃᑯᑦ. ᐱᓱᕝᕕᒃ 
ᒪᓂᑦᑐᕈᓗᒃ ᑭᓯᐊᓂᓕ ᑲᔾᔮᓇᖅᑐᐊᓗᒃ ᐅᓪᓗᓄᑦ 
ᑕᓪᓕᒪᓄᑦ 7-ᓄᓪᓗᓐᓂᑦ ᐱᓱᕈᓐᓇᖅᑐᑦ ᐳᕉᐱᓱ 
ᐸᐃᒥᑦ ᑮᓇᐅᔭᓛᒧᑦ, ᐱᓱᑦᑏᑦ ᑲᓅᒥᓐᓂᒃ 
ᐊᖅᑯᓵᖅᓯᓗᑎᒃ ᐃᐳᒍᓐᓇᖅᑐᑦ ᑰᒃᑯᑦ, 
ᐱᓱᑐᐃᓐᓇᕐᓗᑎᓪᓗᓐᓂᑦ ᑭᒻᒥᕈᒻᒧᑦ. 

ᐱᓱᑦᑐᑎᒃ ᑰᑉ ᑭᓪᓕᖓᒍᑦ ᓇᖅᓴᑯᓪᓗᓐᓂᑦ 
ᐊᔅᓱᐊᓗᒃ ᖁᕕᐊᓇᖅᑐᖅ. ᐊᖅᑯᓵᖅᓯᖃᑦᑕᕋᔭᖅᑐᓯ 
ᐱᕈᖅᓯᐊᓂᑦ ᐊᔾᔨᒌᓐᖏᑦᑐᓂᒃ, ᐃᓐᓈᕈᒥᓪᓗ 
ᐱᑭᐅᓕᕐᓗᑎᒃ ᑭᒡᒐᕕᐊᕐᔪᓐᓄᑦ, 
ᑕᑯᕋᓐᓈᕐᓗᑎᓪᓗᓐᓂᑦ ᑎᕆᒐᓂᐊᓂᑦ 
ᑎᓯᖏᑦᑕ ᖃᓂᕆᔭᖏᓐᓂ, ᑕᒪᒃᑯᐊ ᐊᔅᓱᐊᓗᒃ 
ᑲᔾᔮᓇᖅᑐᐃᓐᓇᐅᓪᓗᑎᒃ ᐅᑭᐅᖅᑕᖅᑐᒥ ᐊᐅᔭᒃᑯᑦ. 
ᐊᒻᒪᓗ, ᒥᕐᖑᐃᓯᕐᕕᒻᒦᓚᐅᕐᓗᑎᑦ ᓇᓗᓇᓐᖏᑦᑐᖅ 
ᐳᐃᒍᓚᐅᖅᓯᒪᔾᔮᖏᑦᑕᑎᑦ ᐊᑐᖅᑕᒥᓂᖅᑎᑦ.

ᒥᕐᖑᐃᖅᓯᕐᕕᓕᐊᕐᓂᖅ
ᑕᐃᒃᑯᐊ ᐱᓱᒍᒪᒐᔭᖅᑐᑦ ᑲᑕᓐᓇᓕᒃ 
ᐅᑭᐅᖅᑕᖅᑐᒥ ᒥᕐᖑᐃᓯᕐᕕᒻᒥ, 
ᐊᑐᐊᒐᖅᑕᖃᖅᑐᖅ ᐊᑎᓕᒻᒥᑦ “ᐃᓯᔾᔭᒋᐊᖅ” 
ᐊᑐᕆᐊᖃᓪᓚᕆᑦᑐᖅ. ᓇᓗᓇᐃᔭᐃᓯᒪᑦᑎᐊᖅᑐᓂ 
ᐊᖅᑯᑎᓂᒃ, ᓄᓇᐃᑦ ᓇᓗᓇᐃᒃᑯᑕᖏᓐᓂ, 
ᐃᓪᓗᕋᓛᓂᒃ, ᐊᒻᒪᓗ ᓄᓇᓐᖑᐊᖃᖅᑐᓂ 
ᐱᓱᑦᑎᓄᑦ ᐊᑐᖅᑕᐅᔪᓐᓇᖅᑐᓂᒃ. 120-ᑭᓚᒦᑕᒥᑦ 
ᐅᖓᓯᓐᓂᓕᒃ ᐱᓱᕝᕕᐅᔪᓐᓇᖅᑐᖅ ᓄᓇᐃᓐᓇᒃᑯᑦ, 
ᓄᓇᐃᓪᓗ ᓇᓗᓇᐃᒃᑯᓯᖅᓱᖅᓯᒪᓐᖏᑦᑐᑦ; 
ᐊᑦᑐᖅᑕᐅᓯᒪᓐᖏᑦᑐᑦ ᓄᓇᐃᑦᒪ, ᓄᓇᓐᖑᐊᒥᑦ 
ᑐᑭᓯᐅᒪᑦᑎᐊᕆᐊᓕᒃ ᐊᑐᑦᑎᐊᕈᓐᓇᕐᓗᓂᓗ.

ᑲᓇᓐᓇᓕᒃᑰᖅᑐᓂ ᐱᐅᓪᓚᕆᑦᑐᖅ ᐅᐱᕐᖓᓵᒃᑯᑦ. 
ᐊᐳᑎᒃᑰᕐᓗᑎᒃ, ᖁᕕᐊᓇᑦᑎᐊᕋᔭᕐᒥᔪᖅ 
ᕿᒧᔅᓯᒃᑰᕐᓗᓂ, ᓯᑭᑑᒃᑯᑦ ᓯᐊᕐᕆᔮᕐᓗᑎᓪᓗᓐᓂᑦ 
ᓄᓇᒃᑯᑦ, ᓇᒻᒥᓂᖅ ᐃᓱᒪᖅᓱᖅᑐᑎᑦ, 
ᐊᐅᓪᓚᕈᔾᔨᔨᒥᓪᓗᓐᓂᑦ ᐃᖃᓗᓐᓂ 
ᑭᒻᒥᕈᒻᒥᓪᓗᓐᓂᑦ ᐊᑐᕈᓐᓇᖅᑐᑎᑦ. ᐊᐳᑎ 
ᖁᐊᓪᓗ ᓴᓇᓯᒪᔪᑯᓗᔮᖅᑐᑎᑦ, ᑐᔾᔭᕈᓐᓇᕆᓪᓗᑎᒃ 
ᐆᒪᔪᒥᑦ, ᓄᓇᐃᓪᓗ ᑲᔾᔮᓇᑦᑎᐊᖅᑐᑎᑦ 

ᐊᐅᔭᒃᑯᑦ ᐊᔾᔨᒋᑦᑎᐊᓐᖏᒻᒥᔭᖏᑦ. ᓄᓇᒃᑯᑦ 
ᓯᐊᕐᕆᔮᕐᓗᑎᑦ ᒥᕐᖑᐃᓯᕐᕕᒻᒧᑦ ᓲᕐᓗ ᓄᓇᒃᑯᑦ 
ᐃᖏᕐᕋᑦᑎᐊᖅᑐᐊᓗᔪᑎᑦ, ᖃᑯᑦᑎᐊᖅᑐᓂ 
ᑐᖑᔪᖅᑐᑎᓪᓗ ᑕᕐᕋᓕᓂᖏᑦ ᓇᒥᑐᐃᓐᓇᑦᑎᐊᖅ. 
ᕿᒧᔅᓯᑰᖅᑐᓂ ᖁᕕᐊᓇᓐᓂᖅᓴᐅᒻᒥᔪᖅ, 
ᐊᔾᔨᒌᓐᖏᑦᑐᓂᒃ ᓂᕐᔪᑎᓯᐊᕈᓐᓇᖅᑐᑎᑦ. 
ᓯᑭᑑᒃᑯᓪᓗ ᓱᒃᑲᓕᓂᖅᓴᐅᒍᓐᓇᕆᓪᓗᑎᑦ, 
ᖁᕕᐊᓇᑦᑎᐊᖅᑐᓂ ᐊᐳᑎᒃᑯᑦ ᐃᖏᕐᕋᓪᓗᓂ.

ᑭᒻᒥᕈᒻᒥ ᒥᕐᖑᐃᖅᓯᕐᕕᐅᑉ ᐃᓱᐊᓂ, ᑲᑕᓐᓇᓕᒃ 
ᐅᑭᐅᖅᑕᖅᑐᒥ ᒥᕐᖑᐃᓯᕐᕕᖓ ᐊᒻᒪᓗ 
ᑰᔾᔪᐊᑉ ᑕᑯᔭᒐᖃᕐᕕᖓᓐᓂ, ᑑᕕ ᑰᔾᔪᐊᑉ 
ᐃᓪᓗᖁᑎᖓᓐᓂᑦᑐᖅ, ᑐᑭᓯᔭᕐᓂᖅᑎᐊᖅᑐᓂᒃ 
ᕿᒥᕐᕈᔪᓐᓇᖅᑐᑎᑦ ᓱᓇᓐᖑᐊᒐᕐᓂᓪᓗ 
ᑕᑯᔅᓴᐅᔪᖅᑕᖃᖅᑐᓂ, ᓴᓇᓐᖑᐊᖅᑎᓂᓪᓗ 
ᑲᑎᓯᒍᓐᓇᕆᓪᓗᑎᒃ ᑕᐃᒃᑯᓇᓐᖓᓪᓚᕆᓪᓗ 
ᓂᐅᕕᕈᓐᓇᖅᑐᑎᑦ ᐅᐱᒋᓂᖅᓴᕆᒐᔭᕋᕕᐅᒃ 
ᐃᖅᑲᐅᒪᔾᔪᑎᒋᔪᓐᓇᖅᑐᒍᓪᓗ. ᐃᖅᑲᓇᐃᔭᖅᑏᑦ 
ᑕᑯᔭᒐᖃᕐᕕᒻᒥ ᐊᑎᓕᐅᖅᑎᑦᑎᓲᑦ 
ᒥᕐᖑᐃᓯᕐᕕᓕᐊᖅᑐᓂᒃ ᐃᑲᔪᕈᓐᓇᖅᑐᑎᓪᓗ 
ᐋᑕᐅᔪᒪᓐᓂᕈᕕᑦ ᐊᐃᔭᐅᔪᒪᓕᕐᓂᕈᕕᓪᓗ. 
ᐊᖏᕐᕋᓂ ᐊᓪᓛᒃ ᑐᔪᕐᒥᑎᑦᑎᒍᓐᓇᕐᒥᔪᑦ 
ᑭᒻᒥᕈᒻᒥ. ᓄᑖᖅ ᑕᖃᐃᖅᓯᕕᒃ ᒥᕐᖑᐃᓯᕐᕕᒻᒥ 
ᐱᑕᖃᓕᕐᒥᔪᖅ ᑭᒻᒥᕈᒻᒥ ᑐᐱᕐᕕᒋᔪᓐᓇᕆᓪᓗᒍ.

ᑲᓇᓐᓇᓕᒻᒨᕐᓂᐊᕐᓗᓂ 
ᐅᓪᓗᑐᐃᓐᓇᐅᒋᐊᖃᕋᔭᓐᖏᑦᑐᖅ, 
ᐸᕐᓇᓯᒪᑦᑎᐊᕆᐊᖃᖅᑐᑎᑦ 
ᐊᑲᐅᓐᖏᓕᐅᕈᑎᖃᖁᓐᓇᑎᑦ ᓯᓚ ᐱᔾᔪᑎᒋᓪᓗᒍ 
ᓇᓄᐃᓪᓗᓐᓂᑦ. ᐊᑎᓕᐅᕆᐊᖃᕐᒥᔪᑎᑦ ᓄᓇᕗᑦ 
ᒥᕐᖑᐃᓯᕐᕕᖓᓐᓂ ᒥᕐᖑᐃᓯᕐᕕᒻᒨᓚᐅᓐᖏᓂᓐᓂᑦ. 
ᐸᕐᓇᐅᔾᔭᐅᔪᒪᒍᕕᑦ, ᓄᓇᕗᑦ ᒥᕐᖑᐃᓯᕐᕕᖓᑦᑕ 
ᖃᕋᓴᐅᔭᖓᓐᓄᑦ ᖃᐅᔨᒋᐊᕈᓐᓇᖅᑐᑎᑦ ᐅᕗᖓ 
www.nunavutparks.com. ᐊᐅᓪᓚᕈᔾᔨᔩᑦ 
ᐃᖃᓗᓐᓂ ᑭᒻᒥᕈᒻᒥᓪᓗ ᓯᓚᑖᓂᓗ ᓄᓇᕗᑦ 
ᐋᖅᑭᔅᓱᐃᔪᓐᓇᖅᑐᑦ ᒥᕐᖑᐃᖅᓯᕐᕕᓕᐊᕈᒪᒍᕕᑦ, 
ᐅᐸᑦᑕᐅᒐᔪᓐᓂᖅᓴᐅᕙᓕᖅᑐᑎᓪᓗ 
ᐱᓱᒍᒪᔪᓄᑦ ᓇᖅᓴᒥ, ᑲᓅᕈᒪᔪᓄᓪᓗᓐᓂᑦ 
ᑰᒃᑯᑦ. ᐊᐅᓪᓚᕈᔾᔨᔨᖃᕈᔅᓯ 
ᐅᓗᕆᐊᓇᖅᑐᒦᓐᖏᓂᖅᓴᐅᒐᔭᖅᑐᓯ, 
ᖁᕕᐊᓇᕐᓂᖅᓴᐅᓗᓂᓗ ᓄᓇᖓᓐᓂ 
ᖃᐅᔨᒪᑦᑎᐊᕐᖓᑕ, ᐅᓂᒃᑳᖅᑐᐊᕈᓐᓇᖅᑐᑎᑦ 
ᓂᕐᔪᑎᓂᓪᓗ ᖃᐅᔨᒪᑦᑎᐊᖅᑐᑎᑦ. 

ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᓚᐃᓴᔅᓯᓕᓐᓂᒃ 
ᐊᐅᓪᓚᕈᔾᔨᒍᓐᓇᖅᑐᓂᒃ ᒥᕐᖑᐃᓯᕐᕕᒻᒧᑦ, 
ᓄᓇᕗᑦ ᒥᕐᖑᐃᓯᕐᕕᒃᑯᖏᑕ ᖃᕋᓴᐅᔭᒃᑯᑦ 
ᑕᑯᔅᓴᐅᑎᑕᖏᓐᓂ ᖃᐅᔨᒋᐊᕈᓐᓇᖅᑐᑎᑦ 
ᐅᕗᖓ www.nunavutparks.com,  
ᐅᖄᓚᓗᑎᓪᓗᓐᓂᑦ ᐅᓂᒃᑳᕐᕕᒃ 
ᑕᑯᔭᒐᖃᕐᕕᖓᓐᓄᑦ ᐃᖃᓗᓐᓂ  
[(867) 979-4636-ᒧᑦ] ᐅᕝᕙᓗᓐᓂᑦ 
ᑲᑕᓐᓇᓕᒃ ᒥᕐᖑᐃᖅᓯᕐᕕᖓᓐᓄᑦ ᑭᒻᒥᕈᒻᒥ 
[(867) 939-2416-ᒧᑦ] ᐃᑲᔪᖅᑕᐅᔪᒪᓐᓂᕈᕕᑦ 
ᓇᓕᐊᓐᓅᕈᒪᒍᕕᓪᓗᓐᓂᑦ ᑐᑭᓯᒋᐊᕈᒪᒍᕕᑦ. 

ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᑲᑕᓐᓇᓕᒃ 
ᐅᑭᐅᖅᑕᖅᑐᒥ ᒥᕐᖑᐃᓯᕐᕕᖓᓐᓂ, ᐃᑎᔭᒋᐊᖅ 
ᐱᓱᕝᕕᐅᕙᑦᑐᖅ, ᑲᑕᓐᓇᓕᒃ ᒥᕐᖑᐃᓯᕐᕐᕕᖓᓐᓂ 
ᐊᒻᒪᓗ ᑕᖃᐃᖅᓯᕕᒃ ᒥᕐᖑᐃᓯᕐᕕᓐᓂᒃ 
ᑐᐱᕐᕕᖓᓐᓂ, ᖃᐅᔨᒋᐊᕈᓐᓇᖅᑐᑎᑦ 
ᓄᓇᕗᑦ ᒥᕐᖑᐃᓯᕐᕕᖓᑦᑕ ᖃᕋᓴᐅᔭᒃᑯᑦ 
ᑕᑯᔅᓴᐅᑎᑕᖏᓐᓂ ᐅᕗᖓ  
www.nunavutparks.com, ᐅᖄᓚᓗᑎᓪᓗᓐᓂᑦ 
ᓄᓇᕗᑦ ᐳᓚᕋᖅᑐᓕᕆᔨᒃᑯᖏᓐᓄᑦ ᐅᕗᖓ  
1-866-NUNAVUT ᓄᓇᕗᒻᒥ ᐊᐅᓪᓚᖃᑦᑕᖅᑐᓄᑦ 
ᐸᕐᓇᐅᑎᔅᓴᓂᒃ, ᑎᑎᕋᖅᓯᒪᔪᐃᓐᓇᐅᓪᓗᑎᒃ 
ᓚᐃᓴᔅᓯᖃᖅᑐᓕᒫᑦ ᐊᐅᓪᓚᕈᔾᔨᖃᑦᑕᖅᑐᑦ, 
ᑐᔪᕐᒥᕖᑦ ᒥᔅᓵᓄᑦ ᐱᔨᑦᑎᕋᐅᑏᓪᓗ ᒥᔅᓵᓄᑦ.

ᓄᓇᕗᑦ ᒥᕐᖑᐃᓯᕐᕕᒃᑯᑦ ᓄᓇᑦᑎᐊᕙᐃᓪᓗ
Y 867.975.7700 • 867.975.7747
parks@gov.nu.ca
www.nunavutparks.com

ᑲᑕᓐᓇᓕᒃ ᒥᕐᖑᐃᓯᕐᕕᖓ (ᑭᒻᒥᕈᑦ) 
Y 867.939.2416 • 867.979.2406
katannilik@qiniq.com

ᓄᓇᕗᑦ ᐳᓚᕋᖅᑐᓕᕆᔨᒃᑯᑦ
Y 866.NUN.AVUT • 867.979.1261 
(1.866.686.2888)
info@nunavuttourism.com
www.nunavuttourism.com

ᐅᓂᒃᑳᕐᕕᒃ ᐳᓚᕋᕐᕕᖓ (ᐃᖃᓗᐃᑦ)
Y 867.979.4636


